
NOTA DE PRENSA 

O Concello de Bande aproba o orzamento municipal para 2026 
por importe de 2,56 millóns de euros 

 
Bande, 05 de maio de 2026.- O pasado mércores o Concello de 

Bande aprobou en pleno o orzamento municipal para o exercicio 

2026, que ascende a un total de 2.563.050 euros, equilibrado nos 
seus estados de ingresos e gastos. 

 
Este novo orzamento consolida a estabilidade financeira da entidade 

local e reforza o compromiso coa prestación de servizos públicos de 
calidade, o impulso do investimento e o apoio ao desenvolvemento 

económico e social do municipio. 
 

Principais liñas do orzamento 
 

No apartado de ingresos, destacan principalmente: 
- As transferencias correntes, que superan os 1,34 millóns de euros. 

- Os impostos directos, con máis de 450.000 euros. 
- As transferencias de capital, cun importe superior aos 580.000 

euros. 

 
En canto aos gastos, os principais capítulos son: 

- Gastos de persoal: 1.068.855,32 € 
- Gastos correntes en bens e servizos: 636.970,00 € 

- Investimentos reais: 753.059,68 € 
 

O documento inclúe unha previsión de incremento salarial do 1,5% 
para o persoal municipal, así como créditos destinados á estabilidade 

laboral, antigüidade e programas de emprego vinculados á Xunta de 
Galicia. 

 
Investimentos destacados para 2026 

 
O orzamento incorpora un importante paquete de actuacións 

orientadas á mellora de infraestruturas e servizos: 

 
- Mellora de camiños municipais en diferentes parroquias: 49.000 € 

- Plan de mellora de camiños 2025-2026 e 2026-2027 
- Rehabilitación de vivendas para alugueiro social: 36.404,61 € 

- Actuacións en turismo, incluíndo investimentos no entorno de Santa 
Comba e augas termais 

- Adquisición de terreos para mellora do acceso ao Mercado do Xurés: 
62.000 € 

- Investimentos en servizos sociais, educación e instalacións 
deportivas 

 
Tamén se contemplan actuacións en abastecemento de auga, rede de 

sumidoiros, maquinaria municipal e modernización de servizos. 
 

Compromiso co desenvolvemento local 

 
O goberno municipal destaca que este orzamento "responde ás 

necesidades reais da veciñanza, apostando pola mellora dos servizos, 
o impulso ao emprego e a modernización das infraestruturas". 

 
Ademais, inclúense partidas destinadas a subvencións e apoio a 

colectivos sociais, protección civil, promoción turística e fomento da 
actividade económica. 

 


